
Né bazé té nenit 24, alineja 1.10 té Statutit té Federatés sé Basketbollit t& Kosovés (né
tekstin e métejmé "FBK"), e duke iu referuar Ligjit t& Punés né Republikén e Kosovés
(Ligji Nr. 03/L-212) dhe Kodit t& Mirésjelljes né Shérbimin Civil t& Republikés sé Kosovés
(Rregullore QRK Nr. 04/2015), Bordi i FBK-s& né mbledhjen e mbajtur mé 12.11.2025
miraton kété:

RREGULLORE PER ORGANIZIMIN E BRENDSHEM TE FBK-SE

NENI 1 - DISPOZITAT E PERGJITHSHME

1. Me Rregulloren pér Organizimin e Brendshém té FBK-sé pércaktohet struktura
organizative e brendshme e FBK-sé& dhe funksionimi i Zyrés Ekzekutive té saj, si organ i
brendshém i FBK-sé. Anétarét e Zyrés Ekzekutive, t&€ punésuar me orar té ploté apo me
orar té pérgjysmuar, si dhe té punésuar té pérkohshém, kané pér géllim realizimin e
mandatit dhe misionit t& FBK-sé dhe té detyrave té pércaktuara né bazé té pérshkrimit
té vendeve té punés né kontratat e punés.

2. Rregullorja pér Organizimin e Brendshém té FBK-sé po ashtu pérfshin edhe strukturat
e tjera brenda FBK-sé (té formuara kryesisht nga Bordi i FBK-s&), mandati i té cilave ka
géllim mbéshtetjen dhe realizimin e géllimeve dhe misionit té Federatés.

NENI 2 - UDHEHEQESI DHE PERGJEGJESI | ZYRES EKZEKUTIVE
1. Sekretarii Pérgjithshém i FBK-sé udhéheq dhe éshté pérgjegjés pér punén e zyrés sé
FBK-sé bazuar né Statutin e FBK-sé. Sekretarin e Pérgjithshém e eméron dhe e shkarkon
Bordi i FBK-sé&, pas kalimit népér fazén e konkursit. Mandati, detyrat dhe modalitetet e
raportimit t& Sekretarit t& Pérgjithshém pércaktohen me Statutin e FBK-sé dhe me
kontratén e tij té& punés.

2. Kandidatét potencialé pér postin e Sekretarit t& Pérgjithshém té Federatés sé
Basketbollit t& Kosovés duhet t'i plotésojné kriteret minimale té pérzgjedhjes né vijim:

- Té keté sé paku 3 vite pérvojé né pozita udhéheqgése né institucione sportive;

- Té keté njohuri té thukéta pér sportin e basketbollit dhe menaxhmentin sportiv;

- Té jeté personalitet i shquar né sferén e basketbollit;

- Té njohé shkélgyeshém gjuhén shqgipe, serbe dhe angleze;

- Té keté njohuri té& shkélgyeshme né punén me aplikacionet e MS Office dhe

komunikim elektronik;

- Téjeté i gatshém pér té punuar jashté orarit t&€ punés dhe fundjavave.

3. Pérveg kritereve t& mésipérme té pérzgjedhjes, Bordi i Federatés sé Basketbollit t&
Kosovés do t'i shqgyrtojé me prioritet té gjithé kandidatét qé kané pérgatitje profesionale
superiore, gé njohin gjuhé tjera té huaja dhe déshmojné pérvojé si lojtaré aktivé né sportin
e basketbollit.

NENI 3 - ZYRA EKZEKUTIVE E FBK-SE

1. Zyra Ekzekutive e FBK-sé pérbéhet nga Sekretari i Pérgjithshém gé udhéheq dhe éshté
pérgjegjés pér zyrén e FBK-sé (rreth kétyre pérgjegjésive asistohet nga Zévendés

Sekretari i Pérgjithshém) dhe pjesa tjetér e anétaréve té Zyrés Ekzekutive té FBK-s&, qé
pérbéhet nga pozitat e paragitura né Organogramin e FBK-sé.

2. Pérshkrimi i vendeve té punés té anétaréve té Zyrés Ekzekutive béhet nga Sekretari i
Pérgjithshém dhe miratohet nga Kryetari i FBK-sé.

3. Sekretari i Pérgjithshém e pércakton ményrén dhe formén e raportimit qé kérkohet
nga anétarét e Zyrés Ekzekutive.

4. Anétarét e Zyrés Ekzekutive i raportojné Zévendés Sekretarit t&€ Pérgjithshém té FBK-
sé né baza javore dhe ky i fundit organizon mbledhje javore pér organizim sa mé té miré
té punéve.

5. Sekretari i Pérgjithshém organizon takime mujore me stafin e Zyrés Ekzekutive, ku
anétarét e zyrés i raportojné pér punén e tyre. Sipas nevojés, takime té stafit me
Sekretarin e Pérgjithshém mbahen edhe para eventeve apo aktiviteteve vendore apo
ndérkombeétare, kjo si géllim organizimin sa mé té miré. Mbikéqyrés i nivelit té& paré i
kétyre aktiviteteve éshté Sekretari i Pérgjithshém.

6. Sekretari i Pérgjithshém raporton tek Kryetari né baza ditore, javore e mujore, derisa
tek Bordi i FBK-sé raporton né baza mujore e vjetore.

7. Pozitat e caktuara, nése éshté e paraparé me kontratat e punés, krahas Sekretarit té
Pérgjithshém dhe Zévendés Sekretarit t& Pérgjithshém, mund ti raportojné pér raste té
vecanta edhe Kryetarit t&€ FBK-s&, por vetém me kérkesén e kétij té fundit.

8. Sekretari i Pérgjithshém i FBK-sé ka té drejté t'i propozojé bashképunétoré té tjeré (té
jashtém apo té brendshém) Kryetarit dhe Bordit t& FBK-sé.

9. Kontratat e bashké&punétoréve té jashtém dhe té tjeréve do té€ pérgatiten né
pajtueshméri me ligjin e punés né Republikén e Kosovés. Kéta bashképunétoré pér
punén e tyre i raportojné Sekretarit té Pérgjithshém.

10. Bashképunétorét e jashtém dhe té brendshém (si p.sh. késhilltaré) nuk mund té
kené benefitet e njéjta sikur anétarét e Zyrés Ekzekutive. Shuma totale e té ardhurave gé
marrin do té mbulojé té gjitha shpenzimet, dhe nuk mund té keté kérkesa shtesé pér
pagesa té tjera (pérfshiré kétu: méditje, derivate, sigurim shéndetésor, laptop, telefon,
mbushje telefoni, shfrytézimi i taksive, etj.).

NENI 4 - NIVELET PERKATESE TE AUTORIZIMIT FINANCIAR

1. Sipas Statutit t&€ FBK-sé, pérgjegjés pér mbarévajtjen financiare té€ FBK-sé jané
Kryetari dhe Sekretari i Pérgjithshém i Federatés, té cilét gézojné nivele té ndryshme té
autorizimeve sa u pérket realizimit t& pagesave pér nevoja té Federatés.

2. Kryetari i FBK-sé ka autorizim té ploté gé té menaxhoj dhe operoj me llogarité e FBK-
s&, duke pérfshiré, por duke mos u kufizuar me:
- té drejtén pér ¢do lloj térhegje, transfere, deponime, transaksione té té hollave
pa kufizim;

- tédrejtén té nénshkruajé Marréveshje pér E-Banking (marrjen e PIN kodeve pér
té njéjtat), dhe Marréveshje pér Debit dhe Kredit Kartelé (dhe té béjé térhegjen e
Debit dhe Kredit Kartelés dhe PIN kodeve);

- té drejtén té nénshkruaj marréveshjet pér mbylljen e Debit dhe Kredit Kartelés
si dhe té aplikojé dhe té nénshkruajé Marréveshjet pér POS;

- téjeté né gjendje té nénshkruaj PEP, formularét e BQK-sé dhe ¢do formé tjetér
té nevojshme pér pérditésimin e informacionit.

3. Sekretari i Pérgjithshém gézon autorizim gé t& menaxhoj dhe operoj me llogarité e
FBK-s&, duke pérfshiré por duke mos u kufizuar me:
- tédrejtén pér cdo lloj térhegje, transfere, deponime, transaksione té té hollave
deri né 50,000EUR;
- tédrejtén té nénshkruajé Marréveshje pér E-Banking (marrjen e PIN kodeve pér
té njéjtat), dhe Marréveshje pér Debit dhe Kredit Kartelé (dhe té béjé térhegjen e
Debit dhe Kredit Kartelés dhe PIN kodeve);
- té drejtén té nénshkruaj marréveshjet pér mbylljen e Debit dhe Kredit Kartelés
si dhe té aplikojé dhe té nénshkruajé Marréveshjet pér POS;
- téjeté né gjendje té nénshkruaj PEP, formularét e BQK-sé dhe ¢do formé tjetér
té nevojshme pér pérditésimin e informacionit;
- té keté té drejtén, pas konfirmimit nga Kryetari, té transferojé njé pjesé ose té
gjitha autorizimet e mésipérme personave té treté pér té pasur gasje né llogari
nén liriné e veprimit té tij dhe nivelin e autoritetin qé ai vendos (me ané té njé
vendimi té miratuar nga Kryetari).

4. Té gjitha pagesat dhe investimet e FBK-sé duhet té aprovohen/verifikohen nga té dy
nivelet e mbikéqyrjes, Kryetari dhe Sekretari i Pérgjithshém.

NENI 5 - EMERIMI DHE SHKARKIMI | ANETAREVE TE ZYRES
EKZEKUTIVE

1. Sekretari i Pérgjithshém i propozon Bordit t& FBK-sé profilin e bashképunétoréve té
Zyrés Ekzekutive. Bordi i FBK-sé i miraton, né bazé té projeksioneve buxhetore dhe
nevojave té shfaqura, shpalljen e konkursit publik pér plotésimin e pozitave té lira apo té
reja né FBK.

2. Sekretari i Pérgjithshém dhe Kryetari i FBK-sé jané pérgjegjés pér realizimin e
procedurave té konkursit dhe emérimin e shkarkimin e punonjésve té Zyrés Ekzekutive
té FBK-sé. Emérimi dhe shkarkimi i anétaréve té Zyrés Ekzekutive té€ FBK-sé do té béhet
né pajtueshméri me ligjin e punés né Republikén e Kosovés.

3. Pér té vendosur procedura té drejta dhe té géndrueshme pér trajtimin e themelimit
dhe ndérprerjes/pérfundimit t€ punésimit t& punonjésve né FBK, Shtojca 3 e késaj
Rregullore ka pér géllim gé té gjithé punonjésit té jené té vetédijshém pér té drejtat dhe
detyrimet e tyre kur pranohen apo largohen nga Federata (bashkéngjitur).

4. Sekretari i Pérgjithshém do t'i raportojé Bordit t&€ FBK-sé pér rezultatin e procedurave
té emérimit dhe pér ¢cdo shkarkim t& mundshém té anétaréve té Zyrés Ekzekutive t& FBK-
sé jo mé voné se 3 dité pune pas pérfundimit té tyre.

NENI 6 - DEPARTAMENTET E ZYRES EKZEKUTIVE DHE
FUNKSIONIMI I TYRE

1. Zyra Ekzekutive e FBK-sé ndahet né Departamentet si né vijim:
a. Departamenti i Programeve Zhvillimore té FBK-sé;
b. Departamenti pér Media dhe Marketing i FBK-sé;
c. Departamenti i Garave té FBK-sé;
d. Departamenti i Financave té FBK-sé;

2. Secili departament ka udhéheqgésin e tij, té cilét jané pérgjegjés pér ecuriné e punéve
né Departamentin gé e udhéheqin.

3. Cdo ndryshim né strukturén dhe pérbérjen e Departamenteve propozohet nga
Sekretari i Pérgjithshém dhe miratohet nga Bordi i FBK-sé.

NENI 7 - STRUKTURAT E TJERA BRENDA FBK-SE

1. Né bazé té Statutit t& FBK-s&, Bordi mund té formojé trupa punuese (Késhilla dhe
Komisione) t& pérhershme apo pérkohshme, tek té cilat mund t'i delegojé kompetencat
e veta.

2. Trupa té pérhershme punuese té Bordit jané:
a. Késhilli Profesional;
b. Komisioni pér Kalimin dhe Regjistrimin e Lojtaréve;
c. Komisioni Disiplinor;
d. Komisionii Garave, mandati i té cilit zgjaté vetém njé edicion garues;
e. Komisioni i Ankesave dhe Arbitrazhit;
f. Komision pér Nominimin e Personave Zyrtaré té Ndeshjeve;
g. Komisionet Késhillédhénése.

3. Bordi i FBK-sé po ashtu eméron Personin Kontaktues pér Integritet (SPOC) apo
Zyrtarin/en pér Integritet, si individi i/e caktuar si ndérmjetés (e) kryesor (e) me akteré
té jashtém pér ¢éshtjet qé pércaktojné integritetin né sport.

4. Funksionimi, mandati, procedurat, dhe autorizimet né lidhje me veprimtariné e
strukturave nga paragrafét e mésipérme pércaktohen me rregulloret pérkatése apo
pérshkrimet e punés, ndérsa méditjet pér anétarét e kétyre strukturave pércaktohen né
bazé té Shtojcés 2 té bashkéngjitur késaj Rregulloreje.

NENI 8 - PAGAT

1. Sekretarii Pérgjithshém si udhéheqés dhe pérgjegjés pér zyrén ekzekutive té FBK-sg,
dhe bazuar né detyrat gé i dalin nga Statuti i FBK-sé, duhet té jeté anétari me pagén mé
té larté né Zyrén Ekzekutive té FBK-sé. Pagén e Sekretarit t&€ Pérgjithshém e pércakton
Bordi i FBK-s&, né bazé té propozimit té Kryetarit t& FBK-sé.

2. Pér pozitat gé emérohen dhe shkarkohen nga Bordi i FBK-s&, &shté Bordi ai gé i
pércakton vlerat e pagave té tyre me propozim té Kryetarit té FBK-sé pas vlerésimit té
performancés té béré nga Sekretari i Pérgjithshém né baza vjetore.



Federata e Basketbollit
té Kosovés
FEDERATA E BASKETBOLLIT TE KOSOVES +383 49 738 080
KOSOVO BASKETBALL FEDERATION
KOSARKASKI SAVEZ KOSOVA

ek kK

federata@basketbolli.com

Lagjia “Arbéria”
Blloku C3, Nr.83
Str: Radovan Zogovic
10 000 Prishtina

3. Lartésiné e pagés pér pjesétarét tjeré té Zyrés Ekzekutive e propozon Sekretari i
Pérgjithshém dhe e miraton Kryetari i FBK-sé, né bazé té ndarjeve buxhetore té miratuara
nga Bordi i FBK-sé.

4. Né bazé té performancés vjetore dhe vlerésimit té punés nga Sekretari i Pérgjithshém,
ky i fundit mund t'i propozojé Kryetarit t& FBK-sé rritje vjetore té pagés té anétaréve té
Zyrés Ekzekutive bazuar né Shtojcén 1 té késaj Rregulloreje.

5. Kryetari i FBK-sg, si mbikéqyrés i nivelit t& dyté i pjesétaréve té Zyrés Ekzekutive té
FBK-s&, miraton apo refuzon ngritjen e propozuar jo mé voné se deri mé 31 janar té vitit
vijues pér ¢cdo vit paraprak, duke marré parasysh ndarjet buxhetore né dispozicion, dhe
njofton Bordin e FBK-sé& pér té gjitha vendimet e marra jo mé voné se 10 dité pune pas
marrjes sé vendimeve.

6. Eshté Kryetari i FBK-sé ai gé propozon ngritjen e pagés sé Sekretarit t& Pérgjithshém,
dhe éshté Bordi i FBK-sé ai gé e miraton apo refuzon ngritjen e propozuar.

7. Sekretari i Pérgjithshém mund té propozoj bonuse (duke pérfshiré kétu edhe
shumén) pér anétarét e caktuar té Zyrés Ekzekutive pas performancés sé shkélgyeshme
pér njé apo mé shumé puné té caktuara, ndérsa éshté Kryetari i FBK-sé ai gqé i miraton
apo jo propozimet e tilla. Kryetari i FBK-sé &shté ai qé vendos pér bonusin e Sekretarit t&
Pérgjithshém, né rast se do té keté njé té tillé.

NENI 9 - MEDITJET/KOMPENSIMET

1. Méditjet pér anétarét e Bordit, anétarét e trupave punues/komisioneve, dhe ato pér
bashképunétoré té tjeré té FBK-s&, pércaktohen sipas Shtojcés 2 té késaj Rregullore.

NENI 10 - KONTRATAT E PUNES

1. Kontratat e Punés té Zyrés Ekzekutive do té pérgatiten né pajtueshméri me Ligjin e
Punés né Republikén e Kosovés.

2. Kohézgjatjen e kontratés sé punés té Sekretarit t& Pérgjithshém e pércakton Statuti i
FBK-sé, derisa até té pozitave tjera t&€ eméruara nga Bordi e pércakton Bordi i FBK-sé me
propozim té Sekretarit t& Pérgjithshém té FBK-sé.

3. Ndérkag pér kohézgjatjen e kontratés sé& punés té anétaréve té tjeré té Zyrés
Ekzekutive vendos Sekretari i Pérgjithshém né koordinim me Kryetarin e FBK-sé.

4. Sekretari i Pérgjithshém éshté personi pérgjegjés qé e pérfagéson FBK-né né
nénshkrimin e kontratave t€ punés me anétarét e Zyrés Ekzekutive.

NENI 11 - INVESTIMI NE NGRITJE TE KAPACITETEVE
NJEREZORE

1. Federata e Basketbollit t&€ Kosovés, né interes té ngritjes profesionale té& Zyrés
Ekzekutive té saj, ka té drejté té investojé né anétarét e stafit t& zyrés ekzekutive né

programe me interes té vecanté pér zhvillimin e dyanshém, té anétarit té saj dhe té veté
Federatés.

2. Propozimin pér ndjekjen e programeve, kurseve, seminareve e punétorive nga ana e
anétaréve té Zyrés Ekzekutive e propozon Sekretari i Pérgjithshém dhe e miraton Bordi i
FBK-sé.

3. Palét, né kété rast Punédhénési dhe i Punésuari (apo Federata dhe i/e angazhuari/a),
nénshkruajné Marréveshje Angazhimi népérmijet té cilés zotohen se té dyja palét do ti
marrin pérsipér obligimet, e gé né kété rast Federata merr pérsipér mbéshtetjen
financiare, ndérsa i/e angazhuari/a merr pérsipér pérfagésimin sa mé dinjitoz té FBK-sé.

4. Né kété Marréveshje pérveg raportimit té rregullt tek Sekretari i Pérgjithshém, dhe
pérgjigjes pozitive ndaj kérkesave té Federatés, i/e angazhuari/a deri né 1 vit pas
pérfundimit t& programit nuk ka té drejté té kérkojé rritje té pagés, pérvecse nése
organet kompetente té FBK-s&, né kété rast Sekretari i Pérgjithshém né koordinim me
Kryetarin marrim vendim pér ta béré njé gjé té tillé, dhe até pas vlerésimit té
performancés vjetore.

5. Marréveshja pérpilohet dhe nénshkruhet nga i/e angazhuari/a dhe Sekretari i
Pérgjithshém, si pérfagésues i FBK-sé.

NENI 12 - PUNA VULLNETARE

1. Né pérputhje me Ligjin pér Sport né fuqi, FBK mund té angazhojé vullnetaré té rinj
pér té kryer aktivitete joprofitabile. Puna vullnetare e té rinjve nénkupton njé aktivitet
rinor ku té rinjté vullnetarisht e pa detyrim, ofrojné kohén, punén, njohurité, dhe aftésité
e tyre né shérbim té FBK-sé pér t& mirén e shoqgérisé dhe sportit pa pagesé. Té drejtat
dhe obligimet e FBK-sé dhe vullnetarit jané ato té€ parapara me ligjin né fugi né Kosové.

NENI 13 - DOKUMENTACIONI | ZYRES EKZEKUTIVE

1. Pér té gjitha dokumentet, materialet dhe shkresat e ndryshme gé hyjné dhe gé dalin
nga Zyra Ekzekutive e FBK-sé duhet té njoftohet Sekretari i Pérgjithshém, i cili pér cdo
gjé i raporton mé pas Kryetarit dhe Bordit t&é FBK-sé.

2. Nénshkrimi i dokumenteve dhe materialeve t&€ FBK-sé&, béhet vetém nga Kryetari i
FBK-sé dhe Sekretari i Pérgjithshém, me pérjashtim té rasteve té jashtézakonshme kur
Sekretari i Pérgjithshém apo Kryetari i FBK-sé autorizojné me shkrim njé nga anétarét e
Zyrés Ekzekutive pér té& nénshkruar né emér té FBK-sé.

3. Sekretari i Pérgjithshém dhe Kryetari i FBK-sé duhet té jeté pjesé e té gjitha
komunikimeve me FIBA-n, MKRS-né, KOK-un, KON-in, Federatat Nacionale dhe me
akterét tjeré me peshé né institucione té ndryshme né Kosové dhe jashté saj.

NENI 14 - PUSHIMI VJETOR DHE MJEKESOR

1. Pushimi ditor, javor, vjetor, dhe mjekésor &shté i pércaktuar né kontratén e punés té

anétaréve té Zyrés Ekzekutive t&€ FBK-s& dhe né bazé té Ligjit t& Punés né Republikén e
Kosovés.

2. Duke marr parasysh natyrén e punés té anétaréve té Zyrés Ekzekutive dhe aktiviteteve
té shumta gé organizohen gjaté verés nga FBK, pushimi vjetor i kétyre anétaréve
pércaktohet nga Sekretari i Pérgjithshém né bashkérendim me veté anétarét e Zyrés
Ekzekutive.

3. Pushimi né festa zyrtare pércaktohet me Kalendarin e Festave Zyrtare né Republikén
e Kosovés.

4. Anétarét e Zyrés Ekzekutive mund té kérkojné edhe pushim pa pagesé, né pajtim me
Ligjin e Punés né Republikén e Kosovés, i cili duhet t& miratohet nga Sekretari i
Pérgjithshém.

NENI 15 - PUNA JASHTE ORARIT DHE NE DITET E FUNDJAVES

1. Duke marr parasysh natyrén dhe intensitetin e punés me organizimin e aktiviteteve té
FBK-s&, anétarét e Zyrés Ekzekutive mund té punojné edhe jashté orarit apo né ditét e
fundjavés, por mé pas né koordinim me Sekretarin e Pérgjithshém ju kompensohen kéto
dité.

NENI 16 - KODI | MIRESJELLJES DHE KODI ETIK | FBK-SE

1. Rregullat e brendshme té mirésjelljes pércaktohen sipas Rregullores pér Kodin e
Mirésjelljes né Shérbimin Civil té& Republikés sé Kosovés dhe Kontratés sé Punés.

2. Anétarét e Zyrés Ekzekutive dhe té strukturave té tjera brenda FBK-sé duhet té
respektojné edhe Kodin Etik té& FBK-s&, dhe rrjedhimisht kuptojné se jané pérgjegjés pér
cfarédo shkeljeje etike té Kodit (e njékohésisht pranojné mundésiné e sanksionimit né
bazé té Kodit Etik).

NENI 17 - NEUTRALITETI POLITIK DHE PAVARESIA
INSTITUCIONALE

1. Parimi i neutralitetit politik
a. Federata e Basketbollit t& Kosovés (FBK) éshté organizaté apolitike. Nuk
mbéshtet asnjé parti, kandidat apo ideolog;ji politike dhe nuk lejon pérdorimin e
burimeve té saj pér géllime politike.
b. Organet e saj drejtuese, zyrtarét, punonjésit dhe anétarét e saj jané té detyruar
té ruajné neutralitetin politik dhe institucional né ushtrimin e detyrave dhe
pérgjegjésive té tyre.
c. Ndalohet pérdorimi i emrit, logove, burimeve, platformave mediatike ose
aktiviteteve té FBK-sé pér géllime politike, partiake, ideologjike apo elektorale.
d. Asnjé zyrtar apo anétar i FBK-s& nuk mund té shfrytézojé funksionin e tij/saj
brenda Federatés pér pérfitime politike ose pér té ndikuar né vendimmarrje pérmes
motiveve jashté-sportive.
e. FBK nuk lejon ndérhyrje té jashtme politike né proceset zgjedhore, emérimet,
vendimmarrjet apo politikat sportive té saj.

2. Pjesémarrja né aktivitete politike gjaté fushatés
a. Gjaté fushatés elektorale pér poste lokale ose kombétare, ¢do punonjés i FBK-
sé gé kandidon duhet t& mbajé ndarje té garté midis rolit né Federaté dhe
aktivitetit politik personal.
b. Punonjési ka té drejté t& marré pjesé né aktivitete politike dhe té shprehé
bindjet partiake vetém jashté orarit zyrtar t& punés dhe jashté ambienteve té
institucionit. Rrjedhimisht, gjaté orarit té punés, punonjésit nuk lejohen té:
c. Postojné ose promovojné fushata politike né rrietet sociale;
d. Dérgojné mesazhe politike apo materiale gé lidhen me kandidaturén e tyre;
e. Pérdorin pajisjet, postén elektronike ose ndonjé burim tjetér t& FBK-sé pér
aktivitet politik.
f. Punonjési gé kandidon pér zgjedhjet gendrore ose lokale duhet té pezullojé
pa pagesé vendin e punés shtaté (7) dité para periudhés sé hapjes zyrtare té
fushatés dhe pezullimi pérfundon pesé (5) dité pas mbylljes zyrtare té fushatés. E
gjithé kjo pér té& shmangur konfliktin e interesit dhe pér té ruajtur neutralitetin
institucional.

3. Pas marrjes sé njé pozite politike
a. Cdo punonjés duhet té deklarojé pér Bordin e FBK-sé ¢do situaté gé mund té
krijojé konflikt interesi pér shkak t& marrjes sé njé posti politik.
b. Né rast té njé emérimi né njé post politik, Bordi ka té drejté té vendosé pér:
i. Kalimin e punonjésit né njé rol té kufizuar, duke i reduktuar kompetencat
ekzekutive dhe vendimmarrése;
ii. Ndérprerjen e pjesémarrjes né vendimmarrje ekzekutive;
iii. Pezullimin e pérkohshém nga detyrat ekzekutive dhe drejtore pér té
ruajtur neutralitetin politik dhe integritetin e institucionit;
iv. Né raste ekstreme, largimin pérkohésisht ose definitivisht nga funksioni
ekzekutiv, pér té ruajtur neutralitetin politik dhe integritetin e institucionit.
c. Pér punonjésit né pozita té larta ekzekutive, emérimi né njé post politik
konsiderohet situaté me konflikt t&€ drejtpérdrejté interesi, dhe pezullimi nga
detyrat e Federatés éshté i detyrueshém deri né pérfundimin e mandatit politik.
d. Pas pérfundimit té detyrés politike, punonjési mund té rikthehet né angazhimin
e tij né FBK vetém pas njé periudhe té caktuar rikuperimi (p.sh. 30-90 dité), sipas
vlerésimit t€ Bordit, pér té siguruar neutralitetin dhe mosndikimin politik né
funksionet e Federatés.

4. Shkeljet dhe masat disiplinore
a. Cdo shkelje e kétij parimi konsiderohet shkelje disiplinore dhe trajtohet sipas
Rregullores Disiplinore té FBK-sé. Masat mund té pérfshijné paralajmérim,
pezullim, pushim pa pagese ose pérfundimin e kontratés, sipas rrezikut dhe
natyrés sé shkeljes.

5. Respekti pér té drejtat politike
a. FBK respekton té drejtén e ¢cdo punonjési dhe anétari pér t&€ marré pjesé né
aktivitete politike dhe pér té kandiduar pér poste publike, né pérputhje me ligjet e
Republikés sé Kosovés.

b. Zbatimi i kétij neni nuk synon té kufizojé té drejtat politike té individéve, por
siguron ndarjen e garté midis rolit né Federaté dhe aktiviteteve politike personale,
duke ruajtur neutralitetin, pavarésiné dhe integritetin e institucionit.

c. Cdo kufizim i aktivitetit politik ose pérdorimit t& burimeve té FBK-sé béhet
vetém pér té ruajtur neutralitetin dhe funksionimin e pavarur té Federatés.

NENI 18 - DISPOZITAT KALIMTARE DHE PERFUNDIMTARE

1. Sekretari i Pérgjithshém i FBK-sé si udhéheqés dhe pérgjegjés i zyrés ekzekutive té
FBK-sé pér nevoja té zyrés dhe funksionimit sa mé té miré té zyrés ekzekutive té FBK-sé
ka té drejté té hartojé rregulla té brendshme qé jané né pajtueshméri me kété Rregullore
dhe Statutin e FBK-sé.

2. Shtojca 1, 2 dhe 3 té bashkangjitur késaj Rregulloreje shérbejné vetém pér konsumim
té brendshém.

3. Kjo Rregullore hyn né fuqi né ditén e miratimit té saj nga Bordi i Federatés sé
Basketbollit t& Kosovés.

Miratuar né Prishtiné, mé 12.11.2025.

